
	
		
		
		
			
				
					
					
    



					
		
				
					

					Umah
				
			
	
				
					

					Ulah-aluh
				
			


		
				
					

					Manjing log
				
			


		
				
					

					Pangaturan
				
			


		
				
					

					Puniaang
				
			


		
				
					
					Indik Wikisource
				
			
	
				
					
					Tulak
				
			





					
				
				
					
						[image: Wikisource]


						
					
				

					
				
					
					
				

				
	    
Rereh
	


		
					
				
			

		
		
			
			

			

			
			
				
					Kaca:Bali-lontar-gaguritan-ambar-kawi-250ppi.pdf/110

					

				

				
		
				
				    
Basa
				
		
	
				
				    
Awasin
				
		
	
				
				    
Uah
				
		




				

			

			
				Kaca puniki sampun kauji-wacén
[᭑᭐᭙ 109B]

᭑᭐᭙

ᬩᬶᬮᬂᬚᬸᬭᬂ᭞ᬦᭂᬧᬾᬦ᭄ᬧᬗ᭄ᬓᬸᬂ᭞ᬤᬤᬶᬮᬶᬬᬸᬤᭂᬓ᭄ᬤᭂᬓ᭄ᬳᭂᬮᬸᬂ᭞ᬳᬤᬵᬮᬾᬦ᭄ᬫᬢᬶᬫᬕᬸᬬᬂ᭞ᬚᭂᬓ᭄ᬚᭂᬓ᭄ᬭᭀᬯᬂᬤᬓᬶᬩᭂᬗᬶᬮ᭄᭟᭜᭟ᬩᬸᬗᬸᬢᬾᬩᭂᬓ᭄ᬩᬦ᭄ᬢᬦᬄ᭞ᬘᬸᬗᬸᬄᬳᭂᬫ᭄ᬧᭂᬢ᭄ᬩᬳᬦ᭄ᬳᭂᬩᬸᬓ᭄ᬦᬫ᭄ᬩᭂᬮᬶᬦ᭄᭞ᬗ᭄ᬤᬢ᭄ᬫᬢᬦᬾᬫᬮᬶᬤ᭄ᬭᬸ᭞ᬳᬗ᭄ᬓᬶᬳᬦ᭄ᬲᭂᬗᬮ᭄ᬲᭂᬗᬮ᭄᭞ᬮᬦ᭄ᬢᬲ᭄ᬩᬗᬸᬦ᭄᭞ᬫᬚᬮᬦ᭄ᬬᬧᬢᬶᬓᭂ

ᬧᬸᬕ᭄᭞ᬳᬤᬵᬳᭀᬮᬲ᭄ᬫᬦᬦ᭄ᬤᬦᬂ᭞ᬦᬾᬢᬾᬓᬦᬧᬳᬶᬩ᭄ᬮᬶ᭟᭜᭟ᬫᭂᬦ᭄ᬤᭂᬧ᭄ᬢᭀᬂᬤᬤᬶᬫᬧ᭄ᬢ᭞ᬘᬸᬗᬸᬄᬳᭂᬩᭂᬓ᭄ᬩᬦ᭄ᬳᭂᬩᬸᬓ᭄ᬫᬗᭂᬫ᭄ᬧᭂᬢᬶᬦ᭄᭞ᬫᬚᬮᬦ᭄ᬬᬧᬢᬶᬳᬸᬲᬸᬤ᭄᭞ᬢᬹᬃᬮᬶᬫᬦ᭄ᬜᬦᬾᬧ᭄ᬕᬢ᭄᭞ᬦᬾᬫᬤᬦ᭄ᬤᬦ᭄᭞ᬳᬗᬶᬂᬕ᭄ᬤᭂᬕᬾᬓ᭄ᬮᬗ᭄ᬓᬸᬂ᭞ᬫᬸᬲᬸᬳᬾᬬᬲᬸᬩᬦᬭᬫ᭄᭞ᬚᬦᬶᬤᬤᬶᬓᬧ᭄ᬮᬳᬶ᭠

ᬩᬶᬦ᭄᭟᭜᭟ᬩᬲ᭄ᬮᬶᬬᬸᬦᬾᬘᬭᬶᬢ᭄ᬣᬬᬂ᭞ᬓᭀᬘᬧ᭄ᬧᬢᬶᬄᬍᬗ᭄ᬓᬭᬯᬶᬚᬬᬩᬸᬯᬶᬦ᭄᭞ᬮᬦ᭄ᬧᬢᬶᬄᬍᬗ᭄ᬓᬭᬤᬶᬢᬸ᭞ᬤᬾᬦᬶᬂᬧᬜ᭄ᬚᬓᬾᬳᭀᬜ᭞ᬧᬤᬵᬮᬶᬮᬶᬄ᭞ᬤᬤᬶᬯᬶᬭᬗᬾᬓ᭄ᬮᬗ᭄ᬓᬸᬂ᭞ᬢᬸᬫᬸᬮᬶᬭᬭᬶᬲ᭄ᬗᬋᬧᬂ᭞ᬫᬗᬫᬸᬓ᭄ᬫᬗᬸᬩᬢᬩᬶᬢ᭄᭟᭜᭟ᬢᬦ᭄ᬧᬾᬦ᭄ᬤᬄᬮ᭄ᬯᬶᬃᬲᬶᬗᬕᬮᬓ᭄᭞᭠

ᬲᬶᬂᬓᬘᬸᬦ᭄ᬤᬸᬓ᭄ᬓᬢᭀᬓ᭄ᬢᭀᬓ᭄ᬓᬮᬜ᭄ᬚᬓᬶᬦ᭄᭞ᬧᬜ᭄ᬚᬓ᭄ᬳᬶᬤᬵᬦᬾᬲᬂᬧ᭄ᬭᬪᬹ᭞ᬦᬾᬲᬓᬶᬂᬫᬸᬦ᭄ᬤᬓᬰ᭞ᬮᬶᬬᬸᬫᬢᬶ᭞ᬦᬾᬫᬗᬺᬩᬸᬢ᭄ᬬᬓᬳᬫᬸᬓ᭄᭞ᬲᬶᬲᬦ᭄ᬫᬢᬶᬧᬤᬵᬩᬸᬤᬮ᭄᭞ᬫ᭄ᬮᬳᬶᬩ᭄ᬢ᭄ᬯᬭᬵᬦᭀᬮᬶᬄᬯᬸᬭᬶ᭟᭜᭟ᬲᬂᬧ᭄ᬭᬪᬹᬓᬮᬶᬦ᭄ᬢᬂᬯᬶᬭᬂ᭞ᬲᬋᬂᬲᬶᬭᬧᬢᬶᬄᬫᭀᬗ᭄ᬓᬭᬪᬸᬫᬶ᭞

[᭑᭑᭐ 110A]

᭑᭑᭐

ᬢᬸᬫᬸᬮᬶᬭᬭᬶᬲ᭄ᬓᬘᬸᬦ᭄ᬤᬸᬓ᭄᭞ᬮᬦ᭄ᬳᬶᬍᬗ᭄ᬓᬭᬯᬶᬚᬬ᭞ᬓᬮᬶᬄᬲᬋᬂ᭞ᬧᬢᬶᬄᬍᬗ᭄ᬓᬭᬧᬸᬦᬶᬓᬸ᭞ᬳᬶᬧᬢᬶᬄᬍᬗ᭄ᬓᬭᬗᬸᬘᬧ᭄᭞ᬦᬾᬳᭂᬜᬾᬦ᭄ᬳᬤᬦᬾᬓᬮᬶᬄ᭟᭜᭟ᬲᬂᬧ᭄ᬭᬪᬹᬭᬭᬶᬲ᭄ᬗᬦ᭄ᬤᬶᬓ᭞ᬳᬶᬩᬳᭂᬜᬾᬦ᭄ᬳᬤᬦ᭄ᬳᬶᬩᬦᬾᬚᬦᬶ᭞ᬧᬢᬶᬄᬍᬗ᭄ᬓᬭᬫᬲᬯᬹᬃ᭞ᬳᬶᬭᬧᬢᬶᬄ᭠

ᬍᬗ᭄ᬓᬭ᭞ᬫ᭄ᬯᬄᬧᬢᬶᬄᬍᬗ᭄ᬓᬭᬯᬶᬚᬬᬜᬫᬦᬓᬸ᭞ᬳᬶᬩᬳᭂᬜᬾᬦ᭄ᬲᬶᬳᬤᬦ᭄ᬜ᭞ᬳᭀᬭᬳᬂᬢ᭄ᬓᬾᬦᬶᬂᬓᬳᬶ᭟᭜᭟ᬲᬂᬧ᭄ᬭᬪᬹᬭᬭᬶᬲ᭄ᬗᬦ᭄ᬤᬶᬓᬵ᭞ᬦᬾᬓᬳᬶᬜ᭄ᬦᭂᬂᬳᬕᬸᬂᬤᬶᬩ᭄ᬭᬂᬲᬸᬦ᭄ᬤᬶ᭞ᬤᬶᬫᬸᬦ᭄ᬤᬓᬰᬫᬫᭂᬗ᭄ᬓᬸ᭞ᬧᬜᭂᬩᭂᬄᬓᬶᬦ᭄ᬢᬵᬯᬦᬵ᭞ᬫ᭄ᬯᬄᬳᬶᬧᬢᬶᬄ᭞ᬫᭀᬗ᭄ᬓᬭᬪᬸᬫᬶᬚᬚᬸᬮᬸ

ᬓ᭄᭞ᬍᬗ᭄ᬓᬭᬯᬶᬚᬬᬗᬸᬘᬧ᭄᭞ᬦᬄᬧᬬᬸᬫᬲᬶᬬᬢ᭄ᬚᬦᬶ᭟᭜᭟ᬭᬭᬶᬲ᭄ᬫᬳᬸᬤᭂᬃᬳᬸᬤᭂᬭᬦ᭄᭞ᬲᬮᬾᬂᬢ᭄ᬩᭂᬓ᭄ᬕᬦ᭄ᬢᬶᬲᬮᬾᬂᬢᬸᬫ᭄ᬩᬓᬶᬦ᭄᭞ᬤᬾᬦᬶᬂᬳᬶᬬᬧᬤᬵᬢ᭄ᬕᬸᬄ᭞ᬢᭀᬂᬩᬶᬗ᭄ᬮᬓ᭄ᬩᬦ᭄ᬲᬜ᭄ᬚᬢ᭄ᬣ᭞ᬭᬭᬶᬲ᭄ᬕᭂᬮᬶᬲ᭄᭞ᬧ᭄ᬭᬪᬹᬚᬕ᭄ᬭᬦᬮᬭᬯᬸᬄ᭞ᬫᬳᬶᬭᬶᬗᬦ᭄ᬩᬮᬓᬢᬄ᭞ᬭᬭᬶᬲ᭄ᬓᬘᬶᬗ

ᬓᬦ᭄ᬫᬗ᭄ᬓᬶᬦ᭄᭟᭜᭟ᬧ᭄ᬭᬪᬹᬩ᭄ᬭᬂᬲᬸᬦ᭄ᬤᬶᬗᬋᬧᬂ᭞ᬫᬳᬸᬤᭂᬭᬦ᭄ᬲᬂᬧ᭄ᬭᬪᬹᬗᬦ᭄ᬤᬶᬓᬕ᭄ᬮᬶᬲ᭄᭞ᬢ᭄ᬓᬾᬦ᭄ᬓᬯᬸᬮᬦᬾᬮᬶᬬᬸ᭞ᬗᬦ᭄ᬤᬶᬓᬬᬂᬗᬾᬗ᭄ᬕᬮᬂ᭞ᬫᬦᬸᬮᬸᬗᬶᬦ᭄᭞ᬧ᭄ᬭᬪᬹᬩ᭄ᬭᬂᬲᬸᬦ᭄ᬤᬶᬧᬸᬦᬶᬓᬸ᭞ᬓᬯᬸᬮᬦᬾᬭᬭᬶᬲ᭄ᬫᬭ᭞ᬧᬤᬳᬾᬗ᭄ᬕᬮ᭄ᬫᬜᬕ᭄ᬚᬕᬶᬦ᭄᭟᭜᭟ᬧᬢᬶᬄᬍᬗ᭄ᬓᬭᬗᬫ᭄ᬩᬭ᭞











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-ambar-kawi-250ppi.pdf/110&oldid=18731"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.15
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.15, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








